КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

Россия Федерацияса удж кодекслöн 43 статьяö вежсьöмъяс 

пыртöм йылысь Коми Республикаса Государственнöй Сöветлöн 

законодательнöй водзмöстчöм йылысь

Коми Республикаса Государственнöй Сöвет шуис:

1. Россия Федерацияса Оланподувлöн 104 статья серти законодательнöй водзмöстчöмöн пыртны Россия Федерацияса Федеральнöй Собраниелöн Государственнöй Думаö "Россия Федерацияса удж кодекслöн 43 статьяö вежсьöмъяс пыртöм йылысь" федеральнöй оланпас бала (содтыссьö).

2. Мöдöдны тайö Шуöмсö да "Россия Федерацияса удж кодексса 43 статьяö вежсьöмъяс пыртöм йылысь" федеральнöй оланпас баласö Россия Федерацияса Федеральнöй Собраниелöн Государственнöй Думаö да Россия Федерация субъектъясса государственнöй власьтлöн законодательнöй (бöрйöм) органъясö.

3. Вöзйыны Россия Федерацияса субъектъясын государственнöй власьтлöн законодательнöй (бöрйöм) органъяслы ошкыны Коми Республикаса Государственнöй Сöветлысь тайö законодательнöй водзмöстчöмсö.

4. Корны Государственнöй Думаса депутат Юрий Алексеевич Спиридоновöс Государственнöй Думаса заседание вылын ошкыны Коми Республикаса Государственнöй Сöветлысь тайö законодательнöй водзмöстчöмсö. 

5. Индöм федеральнöй оланпас бала Россия Федерацияса Федеральнöй Собраниелöн Государственнöй Думаын видлалiгöн Коми Республикалöн Государственнöй Сöветса официальнöй петкöдлысьöн индыны Алексей Семёнович Безносиковöс, Коми Республикалöн Государственнöй Сöветса социальнöй политика комитетöн веськöдлысьöс.

6. Тайö Шуöмыс вынсялö сiйöс примитан лунсянь.

Коми Республикалöн

 Государственнöй Сöветса Веськöдлысь                                   И.Е.Кулаков

Сыктывкар

2004 вося март 25 лун

III-3/47 №

                            Бала

Пыртöма

Коми Республикаса 

Государственнöй Сöветöн

РОССИЯ ФЕДЕРАЦИЯ

ФЕДЕРАЛЬНÖЙ ОЛАНПАС

Россия Федерацияса удж кодекслöн 43 статьяö 

 вежсьöмъяс пыртöм йылысь

1 статья. Пыртны Россия Федерациялöн Удж кодексса 2001 во декабр 30 лунся 197-ФЗ №-а 43 статьяö (Россия Федерацияса законодательство чукöр, 2002, 1 № (1 ч.), 3 ст.; 30 №, 3014 ст., 3033 ст.; 2003, 27 № (1 ч.), 2700 ст.) татшöм вежсьöм:

коймöд юкöн гижны тадзи:

"Öтувъя сёрнитчöмлöн вын паськалö тайö организацияса, сылöн филиалса, петкöдланiнса, торъя тэчаса юкöдувса став уджалысь вылö, сэнi абу артыштöма мöдтор.".

2 статья. Тайö Федеральнöй оланпасыс вынсялö сiйöс официальнöя йöзöдан лунсянь.

Россия Федерацияса Президент

Москва, Кремль

"Россия Федерацияса удж кодекслöн 43 статьяö 

вежсьöмъяс пыртöм йылысь" федеральнöй оланпас бала дорö

ГÖГÖРВОÖДАНА ГИЖÖД

Россия Федерацияса удж кодекслöн 29 статья индö, мый профсоюзъяс (налöн организацияяс) лоöны öтувъя сёрнитчöмъяс артмöдiгöн да кырымалiгöн, олöмö пöртöмсö видзöдiгöн уджалысьяслöн медшöр петкöдлысьясöн. Уджалысьяслы – абу профсоюзö пырысьяслы сетöма право корны профсоюз организация органöс лоны удж сетысьяскöд йитöдын налысь интересъяс петкöдлысьöн, сы лыдын öтувъя сёрнитчöмлöн удж йитöдъясöн веськöдлöм кузя (Россия Федерацияса удж кодекслöн 30 статья).

Сэк жö ни Удж кодексын, ни "Öтувъя сёрнитчöмъяс да артмöдчöмъяс йылысь" Федеральнöй оланпасын абу норма, мый серти профсоюз организациялы, кодöс профсоюзö абу пырысь уджалысьяс корöны öтувъя сёрнитчöм кырымалiгöн петкöдлыны налысь интересъяс, быть колö кöсйысьны тайö полномочиеяссö олöмö пöртны, а налы, кодъяс оз пырны профсоюз организацияö, сибöдчыны öтувъя сёрнитчöм дорö сыын висьталöм условиеяс серти.

Уджалысьяс костын, кодъяс лоöны да оз лоны профсоюз организацияö пырысьясöн, медым эз ло зыксьöм да, öтйöза öтувтчöмö налöн пырöм либö пыртöм вылö видзöдтöг, гражданалысь öткодь правояс да вöля вылö государственнöй гарантияяс збыльмöдöм могысь, мый вынсьöдöма Россия Федерацияса Оланподувлöн 19 статьяöн да Россия Федерацияса удж кодекслöн 3 статьяöн, кодъяс паськöдöны öтувъя сёрнитчöмлысь вын организациялöн став уджалысьяс вылö, быть колö пыртны Россия Федерацияса удж кодекслöн 43 статьяса коймöд юкöнö вежсьöмъяс да содтöдъяс, содтыны сэтчö", сэнi абу кö артыштöма мöдтор" кывъяс.

Индöм вежсьöмыс лöсялö "Öтувъя сёрнитчöмъяс йылысь" Войтыркостса удж котыртöмлöн 1951.06.29 лунся 91 №-а вöзйöмъяслы да сетö позянлун öтувъя сёрнитчöм кырымалысьяслы – удж сетысьлы да уджалысьясöн бöрйöм органлы бöрйыны урчитöм организацияын öтувъя сёрнитчан йитöдъяслысь медся лöсялана туйвизь, паськöдны сылысь положениеяссö став уджалысь вылö либö сöмын на вылö, кодъяс тшöктiсны бöрйöм органсö налöн нимсяньыс кырымавны да збыльмöдны öтувъя сёрнитчöмсö.
"Россия Федерацияса удж кодекслöн 43 статьяö вежсьöмъяс 

пыртöм йылысь" федеральнöй оланпас баласö сьöм да экономика 

боксянь подулалöм

Федеральнöй оланпас бала олöмö пöртöм вылö Россия Федерацияса бюджет системалöн быд сикас тшупöда бюджетысь содтöд сьöм оз ковмы.

"Россия Федерациясаудж кодекслöн 43 статьяö вежсьöмъяс 

пыртöм йылысь" федеральнöй оланпас бала примитöмкöд
йитöдын вынтöмöн лыддьöм, сувтöдлöм, вежлалöм, содталöм

 либö примитöм кузя федеральнöй законодательство акт 

ЛЫДДЬÖГ

"Россия Федерацияса удж кодекслöн 43 статьяö вежсьöмъяс пыртöм йылысь" федеральнöй оланпас примитöм оз кор содтöд вежсьöм федеральнöй законодательствоын.

исп.Исакова 4 458 пас

